
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
2013 ԹՎԱԿԱՆԻ ՀՈՒԼԻՍԻ 25-Ի N 856 - Ն ՈՐՈՇՄԱՆ
 ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
--------------------------------------------------------------------------------

Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2013 թվականի հուլիսի 25-ի «Տեսչություններում կառավարման խորհուրդներ ստեղծելու մասին» N 856-Ն որոշման մեջ կատարել հետևյալ փոփոխությունները`
1. որոշման հավելվածի 8-րդ կետում`
ա. առաջին նախադասությունից հանել «Բողոքարկման հանձնաժողովին» բառերը.  
բ.  երրորդ նախադասությունը շարադրել հետևյալ բովանդակությամբ.
«Դիմում-բողոքները հանձնաժողովը քննության է առնում և դրանց վերաբերյալ եզրակացություն է տալիս 30 օրվա ընթացքում:».
գ. չորրորդ նախադասությունում` «տեսչության ղեկավարի»  բառերը` փոխարինել «հանձնաժողովի» բառով.
դ. հինգերորդ նախադասությունը շարադրել հետևյալ բովանդակությամբ.
«Բողոքարկման հանձնաժողովը նիստի ավարտից հետո կայացնում է եզրակացություն, որի հիման վրա տեսչության պետը նույն օրը որոշում է ընդունում դիմում-բողոքը բավարարելու կամ մերժելու վերաբերյալ: Հանձնաժողովի եզրակացության մեջ հստակ նշվում է հանձնաժողովի հիմնավորված դիրքորոշումը դիմում-բողոքի բավարարման կամ մերժման վերաբերյալ:»:
2. որոշման հավելվածի 17-րդ կետը շարադրել հետևյալ խմբագրությամբ.
«17. Խորհրդի լիազորությունների իրականացմանն ուղղված գործողությունների կատարման ապահովման նպատակով Խորհրդի քարտուղարությունն իրականացվում է տեսչության կողմից:»:
3. Սույն որոշումն ուժի մեջ է մտնում պաշտոնական հրապարակման օրվան հաջորդող օրվանից:














































ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒԼԻՍԻ 25-Ի N 856 - Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՄԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

1. Անհրաժեշտությունը
«Տեսչություններում կառավարման խորհուրդներ ստեղծելու մասին» Հայաստանի Հանրապետության կառավարության 2013 թվականի հուլիսի 25-ի թիվ 856-Ն որոշումն ընդունվել է Հայաստանի Հանրապետությունում իրականացվող տեսչական բարեփոխումների իրականացման շրջանակներում: Այդ որոշման մեջ ներկայացվող փոփոխությունների կատարման անհրաժեշտությունը պայմանավորված է տեսչությունների կառավարման համակարգը կատարելագործելու հրամայականով:
1. Ընթացիկ իրավիճակը և խնդիրները
Ներկայում Հայաստանի Հանրապետությունում ստուգում իրականացնող մարմինները (տեսչությունները) ղեկավարվում են տեսչության պետի կողմից, իսկ որոշումներն ընդունվում են պետի ներկայացմամբ` համապատասխան նախարարի կողմից: Համաձայն Տեսչական բարեփոխումների համակարգման խորհրդի 9-րդ նիստին հնչեցրած առաջարկների, Խորհուրդը հավանության արժանացրեց այն գաղափարը, համաձայն որի տեսչական համակարգի օպտիմալացման առաջին փուլում  յուրաքանչյուր նախարարության կազմում անհրաժեշտ է ձևավորել տեսչության կառավարման խորհուրդներ (Խորհրդի նիստի արձանագրության 7-րդ կետի 1-ին մաս)` համաձայն Հայաստանի Հանրապետության կառավարության հաստատած օրինակելի կանոնադրության: Ներկայում մի շարք նախարարություններ ներկայացրել են իրենց կազմում գործող տեսչությունների կառավարման խորհուրդներ ստեծելու մասին ՀՀ կառավարության որոշման նախագծերը, որոնց մշակման ընթացքում առաջացել են որոշ անհստակություններ: Դրանք, մասնավորապես, վերաբերում են.
ա/ որոշման հավելվածի 8-րդ կետով խախտվում է մոտեցման միասնականությունը, քանի որ բողոքարկման գործառույթների իրականացումը մի նախադասությունում տրված է Խորհրդին, մյուսում` տեսչությանը: 
1. Տվյալ բնագավառում իրականացվող քաղաքականությունը
[bookmark: _GoBack]Տեսչական բարեփոխումների քաղաքականության նպատակն է բարձրացնել ստուգում իրականացնող բոլոր մարմինների աշխատանքների արդյունավետությունը, ինչը կբարելավի հանրությանը մատուցվող ծառայությունների որակը և կապահովի պետական ռեսուրսների արդյունավետ օգտագործում:
1. Կարգավորման նպատակը և բնույթը
Կարգավորման հիմնական նպատակն է ստուգում իրականացնող մարմիններում կառավարման նոր մոտեցումների ներդրումն ու տեսչական մարմինների գործունեության արդյունավետ կանոնակարգումը, ինչը կապահովի տեսչական մարմինների գործունեության արդյունավետության բարձրացում:
1. Նախագծի մշակման գործընթացում ներգրավված ինստիտուտները և անձիք
Հայաստանի Հանրապետության էկոնոմիկայի նախարարություն և Վերակառուցման և զարգացման բանկի գործարարության աջակցման գրասենյակ:
1. Ակնկալվող արդյունքը
· Ստուգում իրականացնող մարմինների կառավարումը կառավարման խորհրդի միջոցով,
· Ստուգում իրականացնող մարմիններում գործունեության նոր մոտեցումների ապահովում:,
· Կոռուպցիայի դեմ պայքարի նոր ուժեղ համակարգի զարգացում:
1. Այլ տեղեկություններ (եթե այդպիսիք առկա են)


















ՏԵՂԵԿԱՆՔ N 1
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒԼԻՍԻ 25-Ի N 856 - Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազում չի նախատեսվում:



ՏԵՂԵԿԱՆՔ N 2
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒԼԻՍԻ 25-Ի N 856 - Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Որոշման ընդունման կապակցությամբ այլ իրավական ակտերում փոփոխությունների և/կամ լրացումների անհրաժեշտություն չի առաջանա:
2. Միջազգային պայմանագրերով ստանձնած պարտավորությունների հետ համապատասխանությունը
-
3. Այլ տեղեկություններ (եթե այդպիսիք առկա են)

